
Pasan os anos voando, 
e poñen cara de risa, 
mais todo vai acabando. 
 
Manuel Rodríguez, amigo, 
cando vou por Batitales 
vou conversando contigo. 
 
Pero ben sei que te soño 
cando te vexo ó meu lado 
co teu semblante risoño. 
 
Compañeiriño de outrora, 
o tempo vainos mancando  
mentres que non nos devora. 
 
Non hai memoria bastante, 
por moitos anos que dure, 
pra compensar un instante: 
 
un instante de lecer 
falando por Batitales, 
que nunca máis ha de haber.   

